
bu tuom tuom leh Thumna a thei dingte:

* Karnataka State sung ah gamnuoi mi mi 10 vai zawhpi Police ten

Khristian mi Hostel buoipi khat ann, giehna, Education leh maban a
sepna pieh thei ding chi a sol bawl in mite Khristian ding a hei guo in
pan ala hi, chi in angoh bawl uhi. Tua bang a gamnuoi mi ichite khu
kol gamnuoite ahi ua, Khristian Pa khu a min Hanuma Naik ahia,
Indian Gypsy works Fellowship a Pastor zong ahi. Ama azing nia bail
a kiha khepai in, ahing kingoh na bawl tawm leh zuou ngen ahidan
gen in Naupang 24 te nu leh paten ama uh utthu a ahing koi uh
ahi, achi hi. Naupang nu leh paten Khristian teaching khu a Hostel
dan a pang ahidan atheisah uh ahia, a Hostel min zong “Khristian
Ashram” a kichi him hi (Forunner).

8 Khristians burn: Pakistan gamsung Punjab Province Gojra town a
Muslimte Laisiengthou Quran gensie chi a ngoh in mi 8 pasal ngen
ahing hal uhi. Khristiante inn tamtah zong hal ahi. Tam pen July 29
ni a Khristian khuo Korian a inn 100 val a haltum uh ahi tahi. Tam
pen suohlam Lahore a um Kosur Village a sil tung ahia, Pakistan
gam Khristiante ithumna uah thei chiet vai.

Khasi khuo Khamranga: Manipur gam ning a um Khasi khuo
khat um khelkhel in Meghalaya CDD Lapang in humbit ahiding
in chiemna bawl. Akhuo uh Presbyterian Church ah a um vetvawt
ua, tuni November 25 ni in Khamranga Presbyterian Church a
athumlai un Jeribam Polisten thubei labei in a khuo ua Chairman
Salan suchieng aman ua lockup ah a khum ua, zan khat a hentang
nuo un a zing ni 10am in aha ta uhi. Tam thu pen Khasi Students
Union, Barak Valley Circle in Meghalaya C.M. kung a angetna uh
Manipur C.M Ibobi toh aki hou zou ua agen ahi. Tam khuo pen 1940
kum apat ana teng pan ahi ua, Tonsem Sub-Division, Tamenglong
District a um ahi. A khogei ah Hmar khuo Phaithol leh Uchathol a
um hi. Tam pen apocrypha thu a ibuoi lai a Manipur C.M in Asembly
Officer Rev. L.G. Lyngdoh mat ding az Order asuo a, Meghalaya C.M
in Shillong a um Manipur miteng pawt nading order asuo phet a
athu hing veng pan ahi. Tam thu pen 1975 kumvel ahi. Khamranga
Presbyterian hattuomte ithumna ah thei chiet vai. (From Sangai
Express 26 November, 2009 issue Page 3).

Hun leh nite hing pei tou jel in, ithei lou
kal leh i ki gin lou kal in Khristmas bang
mel mu ding bangin i um ta ua, tam tan hing
pui tungpa Pasian min i phat uhi.

Inn sung chinin tukum sung a ihun man dan
leh i sil tuohte akibang kim sih ding a,
khenkhat ten guoljolna itan lai un, akhen
ten vangsietna toh kum kai tou ding ikisa
uhi. Abang teng hitaleh, lungkham te a ding
a hamuonna, lungngaite a dia tha thawkia
na, kipahte a dia nopna petu ding i hundampa
Jesu Khrist i lungsim tengteng toh navai
dawn sawm phot va ui.

Mi zousien Khristmas i man dan leh i nxxa
man dante uh ngaituoh tha kia lei a hoi ding
hi. Hun nuom ahi chi a, nop leh thal a man
mai pen; khuongbailam lam ibah kha ding a
zau huoi hi. Hun nuom pen eima tang a zang
mailou a, Hun nuom hingpe pa deidan a, tam
Khristmas mang dingin iki chiel uh. Koipou
Khrist toh mang khawm chiet dingin, nuom in
i um na chiet a kipahtah in Khrist eima ding
chiet a hing pieng lawm chiet va ui.

pan ua, abanah gingtu masate’n mun
tuamtuam ah ana puongzah uhi chi
tam aneya pat in imu thei ding hi.
1. Jerusalem ah khantanhoi ana
puangjah uhi. (Acts 5:5-9)
2. Biehinn leh akimvel ah (Acts
2:46)

3. Inn khat pan in inn khat ah lut in
khantanhoi apuongjah uhi. (Acts
20:20)

4. Bajar mun leh lampite ah
khantanhoi a puongjah uhi. (Acts
5:15;14:8-10)

5. Synagogues munte ah khantanhoi
a puongjah uhi. (Acts 13:14)

6. Philip in Ethiopia michilgehpa
kung ah khantanhoi a puongjah
hi. (Acts 8:26-36)

7. Zentelmi Kornelia kung ah
Paul leh Silas in khantanhoi a
puongjah hi. (Acts 10:22-48)

8. Suangkul sung ah Paul leh Silas
in khantanhoi a puongjah ubhi.
(Acts 16:25-32)

9. Paul in a tembaw tung tuanna
mun ah khantanhoi a puongjah
hi. (Acts 27:22-25)

10. Paul in lengte leh governorte
masang ah khantanhoi a gen hi.
(Acts 24:1-27; 26:1-37)

Nuajui masa ten Khrist pien, a
hinkhuolamdang, a shina leh guolzoua
a thawkia thute hun zousie leh mun
chinteng ah ana puongjah ua ana
tangkou bawh uhi. Amaute sulnuo jui
in eite’n zong khantanhoi mun zousie
a puongjah in khristmas i man chin in
panilading uhi chi tunia Bethlehem lam
zuan kia dinga iki chielna toh dungjuia
iki chouna (challenge) thupipen
ahi. Mangpan a khantan thupha
puongjahna a thanopna, lunglutna leh
malanga inei zing theina ding in athu i
gen khah sunte guol hing zawl tahen.

MISSIONARY KHAWMPI 2009 GINNA THUCHIEM

4th Missionary Khawmpi 20-22-2009 November 2009 Cetral
Church a um a Missionary challenge a chiemte tam aney a

bang ahi.

1. Upa M. Kamzadou

3. Rev. Mangmuonthang Rs.

halnamtui ahal a, mipiten
Biehinn mai ah ana ngah
khepkhup uhi. Halnamtui
halna maitam zietlang ah
Mangpa vansawltah khat ang
kilanga, Zakaria in khum khu
amu tahin kingamla in a zauta
hi. Vansawltah in, akungah,
“Jausin, Zakaria! Pasian in
na ngetna asaangta a, na ji
Elizabeth in tapa khat hiing
va’n amin pen Johan hisah
vachin, nuom in na kipah
ding a, midangte zong akipah
ding uhi. Ama khu Mangpa
mitmu in mithupi hing hiva’n
Zu leh khamthei kichi malmal
a khoisih ding a, apien a
kipat in Hagau Siengthou in
dim va’n, Israel mipite khu
Mangpa kungah puilut tava.
Tuachin, ama khu Mangpa
masang ah pei va’n, Jawlnei
Eliza bangin silbawltheina
nei in, um va’n; pate leh tate
gawmkhawm kia va’n, mi
thunungloute ngaituona khu
midihtatte ngaituona bangin
ngaituona dihtah neisah van
in, Mangpa mipite khu a
dawn dingin mansa’n umsah
ta va”, achi hi.

Zakaria in, Vansawltah kung
ah, “tua chitaleh keiman
ka bangchi thei tadiei? ka
nupa ua a teh tuoh hita geel
ung a”, achi hi. Khum in,
Vansawltah in a kung ah, “Kei
khu Gabriel ka hia, Pasian
masang a ding zong hing a,
Aman tam Khantanhoi gen
ding a, na kung a ang sawl
hia, ka thugen na tahsanlou
jiehin ka thugente a taangtun
masang tengin hamtheilou
key in umta vateh “ achisan
hi. Tuachii’n Biehinn mai a
mipite’n tamtanveipi bang
bawl a um atalawm diei?
chi'n a phun uhi. Zakaria
ang pusuo tahin mipite kung
a thu agenthei nawn tahlou
jiehin Kihylna mu ahi, chi
a thei ta uhi. Thugenthei
lou in a khut in ahoupi a,
a innlang ah akilekia tahi.
Tuazou hun phabep ding
khat in a ji Elizabeth hing
gai in ha nga sung vingveng
a innkulden tahi. Khumin,
aman”, Tu vangin Mangpan
ang panpi khong a, mite’n
ang thuselouna, aman ang
lahmang pieh ahital achi hi.

Mari kiguong pai bingbieng
in Judia gam a Zakaria inn
ah lut in na um uoi? na dam
zelna uoi ma? chi’n lamdotna
thu a gen a, Elizabeth chibai
abuh hi. Mari in chibai
abuh leh Elizabeth in ka
sung a naungeh ang kipia a,
Elizabeth Hagau siengthou a
dim in, aw ngaitah in akikou
a, “Nang khu numei sapsap
dingin Vangpha tei chie
izaw,! na nau nei ding zong
guoljawlna nau ahi hi. Ka
Mangpa nu hilhiel ka kunga
nang haw khu bangchi dan
atai? na aw kazahin ka sunga
naungeh pen thanuom sengin
ang kipia mawh in. Mangpa
hing thugen khu na tunga
hing tangtung dingin ka
gingta a, hampha vaia sam
chie izaw!” achi hi.

Tuachi’n, Mari in tambang in
Mangpa pahtawina la aphuoh
hi; ka lungsim in Mangpa
apahtawi a, ka hagau zong
ka hundampa tungah anuom
taseng hi. Ajiehpen Aman,
a suohnu hawmthaw huoi
khu atheizing a, tu a kipat in
keipen mi hampha ang kichi

tading a, Pasian in kei dingin
sil thupi abawl ta. Ama giin
dan siemte tungah akhotuona
khu asulangta hi. A thahatna
ban zahin mi kiphasahte
a ngaituona teng uh toh a
thezah tahi. Kumpi thahat
kisate khu a mangtouna ua
kipatin a khemang siengta
a, hawmthaw huoite khu a
tawisang ta hi. Tasamte khu
silhoi toh a Ilungtaisah a,
mihausate khu khutguoh in
asawlmang tahi. I pipute kung
a athuchiem khu tudet zingin
Abraham leh asuohte tungah,
khotuona anei khu thei zingin
ang sulang zou tahi. Mari
khu Elizabeth kunga hathum
sung a um nua in a innlang
ah akilekia tahi.

Elizabeth in nauseen ang
neita a, a innvengte leh a
unau asanggamte zousien
Mangpa khu atung ah bangza
ta a hoi atai? chi'n kidang
saseng seng in akipahpi chiet
uhi. Nauseen khu ateptan
hun ta nigiet achin in, nau
min phuoh in akikhawm
ua, alah ua khenkhat in na
innsung uah apa min Zakaria

mihingte sugentheitu leh lungkham
mangbanga umsahtu, kimelmalou
dinglai kimelmasah a kidousahtu,
ngaituona gilou piengsahtu khu tam
khelna ahi. Zinmang henkol bul apat
suotatna petu ding mi a kituulmaw
a akingai vawngvawng hi. Tuakhu
thuhunlui hun a patsa thuchiem a hing
pieng ding, ginna vanga suohtatna khu
ana hita bou hi. Tua suotatna lampi
umsun khu vanney khelna pomangtu
Pasian tapa loungal tam leitung leh
van ah koima adang umlou hi. Tuami
dingin mihing banga a hing pian ngai
dinga, ama leh ama kingainiam a, shina
tan chienga apa thu a hing man ngai hi.
Ajiehpen ama shina in kumtawn hinna
ahing peta hi.

Apien ding kum 2000 ma pehin
ana kigenlawh zou tham ta hi. Tuamin
Pasian thu pen zuau lou ahidan tahlang
hi. Tam aneyate sim in.

Genlawhna leh Taangtunna

1. Numei suon apat (Gen. 3:15)
- Tangtunna Gal. 4:4

2. Juda phung apat (Gen. 49:10)
- Tangtunna Lk. 3:33

3. Bethlehem ah (Mica 5:2)
- Tangtunna Lk. 2:4,5,7

4. Apien hun ding(Dan. 9:25)
- Tangtunna Lk. 2:1

5. Nungahsiengthou(Isai 7:14)
- Tangtunna Lk. 1:26,27,30,31

6. Galilee gama asepna(Isai 53:3)
- Tangtunna Jn. 1:11; Lk. 23:18

7. Loupitah a Jerusalem alut (Zech. 9:9)
- Tangtunna Mk. 11:7,9,11

8. Kross a kilbehna(Isai 53:12)
- Tangtunna Mk. 15:27,28

Tamte banah apa’n ataisan ding,
anaah teipi a dawt ding, vui a aum ding
leh athawkia ding tung tang leh adang
dang genlawhnate, akigen bang bang
in abawnin tangtung veh hi.

I thupi in Bethlehem lama kia
dinga ahing chielna bangin ‘Bethlehem’
min umjie i thei uh poimaw masa ding
hi. Amin umjie ahileh, “Tanghou inn”
china ahi. Agen tup ahileh “Kei van a
hing kipan hinna tanghou ka hi” chia
genpa pienna ding mun a genkhiehna
ahi. Mica 5:2,in “Bethlehem Ephrathah”
achia, amin umjie khu - Gaa mama, ha
gaa sem china lam akawh hi. Tuajieh
in Jesu khu vanney huap a hagaulam
a gaa tamtah a suo ding gendohna ahi
kia hi.

Van a vansolsieng simsengloute’n aw
thawngjena kikoua Jesu pien kipana la
sa a loujaua um khopi pam lama belam
chinga jaangiehte kunga kipana thu
ahilna uh Lk. 2:8-14 na sim leh nathei
dingh hi. Belam ching i chi chieng in
tua hunlai in simmaw huoitawp leh
mi nuoinung, koimathulahlou hon
leh mi kidahhuoite ahi uhi. Hinanleh
amawpuohna uh ngai poimaw mite
ahi uhi, chi akimuthei hi. Thukipah
huoi ajahjah un khopi sung ah taipai
in Jesu pian atangkou ngal uhi. Eite'n
zong heisung mun ah um in bang bawl
lei zong i mopuohna lien in neu taleh
zong i ngaipoimaw in i sempiching
ding uhi Amau kunga vansolsieng te
kilah in umjie anei mama hi chi imu hi.
Ama nua jui eite a dingin Khrist hing
pai ding a hing pai masiah chimloua
zaila a i awi zing ding khu a pienni
zaan apat aloutheilou a hi ta hi. Belam
chingten khantanhoi puanzah ana

RETHLEHEM LAM ZUAN IV KILE KIA VAL

- P/P M.G. Nehlian

Nielkal pawlte’n Khristmas Bible ah kimulou chi uhi. Tam guoh hilou in,
Good Friday, Easter Sunday, Palm Sunday leh Sunday te zong dihlou chi in
nasatah in Khristian sakhuo apat puimang sawm in thudih/thutah thei kibawl
in mi tampite sabat leh batlou pawl ah thujaw in panla uhi. Tambang mite’n
Khristian sakhuo minsiat sahna ding leh demna ding in gen thei teng gen in bawl
thei teng bawl uhi. Alelam ah ni minte (Name of days) thu ah vang gentenan,
Sunday (Nisani) leh Saturday (Saturn apat kiladoh) a tamte toh kisai a ni poimaw
leh kijopna nei ahina chieng a umna hi. Ahii’n, tambangte kibie vang a hisih chi

theisiam poimaw mama ding hi.

Tamnah i theisiam ding khat kia ahileh
Bible ah bangkim kigiel sipsip lou ding
hi. Gentenan, i ann neh ding dan i lou
nasep ding dante khu Bible ah kigiel
sipsip lou hi. Thuhoi-thupha silhoi
tampi Bible polam ahivang a Bible
toh kikallou tampi um hi. Tamnah i
gen ut ahileh Bible Pasian thu a hisih
i china hilou in Bible pen Pasian thu,
Pasian huha khum, bu 66 ahia, adem
pawlte’n Bible a umlou pou a chi jieh
ua a thumal Khristmas’ vang umsih
ma hinanleh Bible kal a hisih i chi
nopna a i gen hijaw hi. Tam banga
Khristian sakhuo minsiet sah sawma
panla pawlte’n zong thuhunlui a Mose
daante zong jui bukim zou tuanlou uh
ahina ah amaute apat i kivenbitna ding
um sun khu hun lemtaang piahlou ahi
mai hi.

A gam leh amun zilin Khristmas
mandan leh bawldan zong kibanglou hi.
Naupan hun a mandan leh piching huna
mandante zong kikhie hi. Naupangte
leh khangnoute hun leh lawmleguolte
toh khophawhloua noplen hun dan in
kilang maithei hi. Pichingte a ding in
hun paisate ngaituona, mittui luonga
it leh ngai muolliam te geeldohna hun

ahiban ah tam hun pen thawmhaunaleh
lunglenna hun a zah zong bailam mama
hi. Bangteng hitaleh Khristmas umjie
theisiemloute ding in tambang hun pen
manthaina, hinkhuo mansuona leh
kisietna hun a zah zong gamlalou hi.
Hinanleh aumjie dihtah - Kei a dinga
silpiah loupi khu ka kisaan ding ahi
chia lunggel neia mangsiemte dingin
vang ahileh hagaulam leh tahsa lam ah
guolzawlna, ama ading leh midangte a
dingin a suoh thei hi kichi leh kikhiel
lou maithei hi. Tualeh Khristmas hun
chieng in chiemte na tuomtuom- ashi,
candle, singkung leh tehsepulim (Santa
Claus) te bang zong muthei in um jel
hi. Tamte panglou a Khristmas in umjie
neilou hituanlou hi. Alien-aneo, ajawng-
ahau, apil-amawl, koipou in tambang
hun a ikipabukimchiet theina dinga i
nasep i silbawlte uh pouma i pilvang
ding uh poimaw mama hi. Khat-le-khat
kidawnjangtuo a midangte a dinga
puohgih hilou dingin ei tan dinga hing
pieng Jesu vai dawnna i nei ding uhi.

Luke 19:10 in, ‘Mihing tapa khu
amangsa suidoh dinga hing pei a
hingal a’, achi hi. Manthaina lienpen
khu khelna ahi. Buoina hing kipatna,

minpuo um nailou ahi jiehin
Zakaria’ hisa vai achi uleh,
anun’n “hisihsai! Johan chi
ding hibou” achi hi. Khenkhat
in apa dong bou vai “Na tapa
min bang hileh na dei ei? khut
a apa doh achia, a doh uleh,
Zakaria in suonglai khat ngen
in a min pen, “Johan” ahi,
chi’n agiel a, kidang asa chiet
vawt uhi. Zakaria in amin
pen “Johan” achi laitah in a
kam hing kiphel/kiham in
ang ham khethei a, Mangpa
apahtawi tahi. Tuachin a
innvengte zousie khu zauna
ngentang in a dim siengta ua,
Judia gam buppiah akithang
tahi. Azakhata pou in tam
naupang khu bangchi bang
mi ang hitabep diei izaw!
Mangpa silbawltheina lah
atung ah a um ngal in, achi
uhi.

Zakaria khu Hagau Siengthou
a hing dim in Pasian thu
tambang in a gen hi: Amipite
panpi a suohtatna pe dingin
ang pei hi. Ama khu eite
hundampa thahattah, a
suohpa David Suon sung pan
in ang pie hi. Aman i melmate

akipat hinghumhingta. Aman
ipipute kungah ka khotuona
sulang vang achisa a thuhun
siengthou khu a theizing hi.
[ melmate ua kipatin hing
humhing va’n, zaulou tah
a ama nasem dingin hing
siemta va. Eite pen i damsung
uh Ama masang ah Siengthou
leh nuolbei in ing umta ding
uhi. Tungnung sangpen a
Pasian jawlnei hing kichi va’n
Mangpa masangah Ama lampi
siem dingin peitava. Mipite
kungah maw ngaidamna
jiehin hundam in um va
uteh chi’n vahilta vateh. I
Pasian uh khu khotuo siem
in a jaidam ngal a. Aman
hundamna khovah khu itung
uah hing taangsah tava’n
in, Van a kipat in mielney a
toute tungah khovah hing
taangsah va’n ikalsuonte uh
zong muonna lampiah hing
puihuoi ta va”, achi hi.

Tuachi’n, naupang khu ang
Khanglien a, Israel mihonpite
laha ang kilah masang teng
gamsip ah aum hi.

Zakariain Vansawltah thugen
atahsan lou jiehin hasawm
sung hamtheilou a a um
bangin, Mangpa Jesu hing
pien ding zong itahsan sih ua,
inah sah sih uleh kumtawn a
gawt in i umden tading uh chi
ang theikhesah hi. Zakaria in
amin pen “Johan” achi akipat
in a kam hing kiham/kiphel
in Mangpa a pahtawi thei

mabangin, eite’n zong Mangpa
Jesu khu ka lungsung ah ka
piengsahta, ichi nia kipat in
Pasian guoljawlna tangin,
Ama khu i pahtawi thei tading
uhi. Tuajiehin, Jesu hing pien
ding lamdot dingin kisa chiet
vai.

Simtute zousie Mangpan
guoljawl tahen. Amen.

Falellacalr
% 5 é@é .
Mangpa lien lé

- Debora Zou

Secretary for Women Relations

[ chinapen Mangpa hoi in tami Inn loupitah mai mikiphal
tahtahte tungtawn a ahing jawpi phiel tah jieh in amaute tung
leh Pasian kungah nuom thu i tut uhi. Tualeh tami Inn lamna
a tha leh zung banah lungsim zousie leh mel siet minsiet na
thuoh inu muon mama te ban ah Unit leh mimaltah a silpie
leh thumna a na pang nu leh pa manpha mamate ziehin
Pasian min i patawi uhi.

Tualeh tami inn pen i zaw sawtlounua chieng a honpai
utoh kituoh in apatna hing ahitah ding i ngaituona leh
suoh ding ahi chi ngaituo ilamet na uh ahia, tuachieng
kawmkawm in i lungsim uh in inasepsa uh tailoring
kehlien va ui. Tami inn pen Center pen kipatpai, i lunggul

thamzong i tham lou jieh a
igin na uh dengdel a de aw,
musih nan lei tham sih nan
lei Thuhunlui leh Thuhuntha
isim leh Bible thugen pen
tangtung jengjung hita lou
ama, tangtung tou zel ding
hina lai vaset, Jesu apien
apat kum 2009 ching dehdeh
ta apien champha zong mu ta
hai chim tah huoi ta, tutung
pen kum zong Century zong
kiheng ding kum kiheng
ahitah zieh in Jesu ei a ding
a hing pien champha hi kum
chin a i na man pen tukum
2009 hi atha in hagau lam
pang ah nasatah in ilungtang
sung ah piengsah chiet vaui,
I vai gei nai sih uhi. Khovel
abuoi ta. TV te leh lekhabu
chituomtuom en in sim lei
kadei hi, America President
Barak Obama Anti Christ
Setan No. 666. President
Candidate niin White House
sung a Kross kitah khu keh in

asep hi chi na thei kha ta uoi
abu hawl in la sim in Pasal leh
pasal numei leh numei kitena
dan a pom kipta hi chi kigen
hi, Ei Synod Pastorte America
lenlut som ngen ihi ua Barak
Obama nungzui khah ding
uh zahuoi hi. America te hi
Pasian thu awi leh Pasian
ging mi ahi ua, hinanleh
hagau lam a tasam uhi. Bible
thute athei ua atungsate lah
ahing tung dingte nasatah in
asui leh agingta ua, hinanleh
hagau lam a tasam uhi. Awle
Synod huongsung, Pastor,
Upate, Nu leh pate lawm leh
guol Nungah, Tangval 2009
X-Mas pen Century Kkhat
kiheng ding ahi chiengin
khovel sietlam manaw ta ahi
jieh in ilungtang kul chiet ah
Jesu piensah sawm chiet va
ui Josuo 24:15 sim in X-Mas
ngah in kisiem phava ui Simtu
zousie Pasian in hing siemtha
tahen, X-Mas Salam.

pieng chibai buh dingin a
kuon ua, agou bawmte uh
toh Jesu chibai a buh ta
uhi. Khum hunlai in Jesu
pien lam theipha lou sahlam
mipilte Ahsi lim dang zui in
Herod lengpa inn atung ta ua,
Jesu Judate lengpa Pasian
tapa Bethehem a pieng ding
thu kaja kha ua tam Ahsi
limdang pen zui a hing kipan
ka hi uhi achi tah un Herod
in zong va zui peh un amun
tan va tung unla na hung kile
kia chiengun kei zong hing
hil kia un achita a sahlam
mipil te zong Bethehem tan
atung uh ama tung lou a ma
Jesu chibai buh lam zong
kigen kha koi lou mipil te jieh
in naupang kum 3 nuoilam
teng tha chimit um keii mipil
sang in mimawl belampute
hi Pasian in lungsiet zaw hi
zong piengtha bai jaw hi.
Mathai 5:20. Jesun ahing
pien a mipite kung a athugen
ka hing hil ahi. Na dihtatna
uh Pharisite leh lai at mite
dihtatna akhup zousih leh
Vangam lut ngai sih va uteh.

Awle Jesu pien dan zong
atangpi igen ua apien
champha zong kum tampi
zangta hai ahingpiena koi a
ding hing pieng e le hagau
a thuom in a um a eiten ama
apatijil ding ngen ahia, Johan
3:1-13 Jesu zong baptisma
atan in hagau in athuom
ngal a eite zong baptisma
itan zou in hagau a thuom
poimaw tah zet ahi. Jesu leh
Nikodem ki houna theichiet
dingin ka gingta hi. Jesu
khovel a kum 40 vingveng
alen sung koima apiengtha
um lou hi, anua juite 12 te
zong khat beh piengtha vot
sih, piengtha hita leh uh Peter
zong Ahkhuon man thumvei
kitheimaw bawl lou ding hi
anua jui Thoma nasan in
anah atham leh athei doh kia
pan hi giap e. Thoma kung
ah na tham a gingta hiteh
mulou leh thamzong tham
lou a gingta te a vangpha
uhi, chin Jesun agen hi.
Ale eite muzong mulou

mama uh Orphanage Home
zong pan suohpai zou lei chi
khuidu thusam uh ahina toh
kijawh in Mangpa kung ah i
kipieh nasate tung ah khat
vei toh kipetha kia lei iki chi
nuom kia uhi. Mangpa’n tua
i umna chieng leh i kipiena
chin a alung awina diei?
ngaituo kawm in asep maban
mawpuohna leh i liengkou ah
anga ahi chi i chien ngal a Mt.
28:16. Haichi vaw tawm in at
tawm van Haichi vaw nem
pen in at nem tava II Kor. 9:6
Silpieh sui mawng kahisih a
nasilpiehte uh tunga aga hing
kibelapte sui ka hi zaw hi Phi.
4:17. Mangpa khu bang za a
hoi atai nouman kisui doh ta
un Ps. 34:8 Tualeh tami taga
inn lamna ding toh kisai a

pan utna nei a bawl ut neite
kungah hun chin a lamdot na
hizing uhi . Mimal leh pawlpi
khobing zong.

Tuaban ah District chin in
Industry tang a tami in lam
nang a Puonlaisan ahilou
leh Rs. 500/- ikiphut pen uh
apenailou i um uh leh a hun
ahi thamtham tahi.

Unit chin in taga thawlawm
chia i na don zing uh June
leh December teng a Tami
i nasep uh Pasian in a hing
na vangbuoh na tung ah
nuomthu tut kawm a pan la
semsem dingin i kichiel uhi.

Mangpa’n
tahen.

hing vangbuoh

Ne=etnnaa

Mobile Phone a ut hunhun a Bible sim theina diing in Zou
Laisiengthou pumpi bawl kisawm ahia, Computer a typing
hing panpi thei/panpi nuom a umleh hing kitheisah diing

in ka hing ngen hi.

Cel:9856898929

Jamsianmung
Head Clerk
Zou Presbyterian Church Synod

II Sam. 11:3-4; Thukhente 6:1-31

- Rev. Kamkhosoi
Joint Editor

Amasa in simtute zousie chibai ka hing buh masa hi. Tam
article kagel ding in ngaituona tampi ang neisah hi. David zong
Lengpa hina dawl ah galkap lamkai ding bawn ahia, inn ah a
ki um jieu juou hi. Inn a a um nalam ah nupi amlahuoi asah
khat ava mukha zenzen a, anupi nu min ahi leh Bethseba, a
sepai General Sappa Uria zi ahi nalai hi. Tuachin mi ahansah
a, aluppi ta hi. A umna ding mun tah galphuol a um a gal sat
ding ahi. A umna ding mun tah a aumlou zieh in apuo law

tahi.
Tuachi ma bang in Samson

zong anu apaten thumang
ding, Pasian apat apetlou ding
agin um tah a um ding a abel
guot uh ahi. Himananleh,
agalte nungah khat Delilah
angai zieh in ama umngamna
chi hivot louna mun ah ava
um khah zieh in a shilaw
tahi. A Nungahnu Delilah
tungtawn in a galten thuguh
akoi ua, khatvei, nivei suohta
zou nanleh atawp tawp in a
thangkam uah a awh khong
tahi. Zinei zong mawh pheng

08 | October 2009

neinei ding ahi lou dan tam
mun ah akichien mama hi.
Khenkhat in eimi, imi, isa ahi
phot leh achi uzong adih sih
hi. Hitheileh, ipawlpi kibahpi
hi thei tei leh a dei huoi hi. Ji
neisa mi tampi kawhmuthei
zong i um tham tahi, chipen,
alawinun pawlpi dang a heilut
thei china ahi. Tekhinnan,
apasal, atate i hattuom pawlpi
in a pom thei louding sil hi
lou lou abawlpi bang atawp
a ipawlpi in i pom theilou
chieng a alawinu lunglutna

lou Mathai 4:1-11. Eite pen
Baptisma itan zou Crusade
(Rivival) piengtha zou
Testimony bang pung zutzut
Sawm-a-khat bang Sawm-
a-ni bang pe ding kichiem
hakhat zou chieng a theipha
talou zumun,samun, nuthoi,
thanghuoina, zuou gen,
ipientha masang in suolna
theipha lou in i um/kimang
sieng a mawh! kingaitua tha
vai, Jesu apien apat a shi tan
in eite leh piengthate a ding
lampi hing sielsah chi thei
chiet va ui.

[ thupi pen uh ahileh Jesu
pien thu ahia, Jesu hing pien
A.D. 1 apat tuni tan 2009 top
kuon tung ding ahita a, kum
1920 apiengte um nonlou
dam nonlou mai thei a dam
zong um nalai maithei kum
1960,70,80 apieng ita inaute
uh shi bei phiel ta, Jesu zong
a pien apat kum 40 eite a ding
gen thei hasat na teng thuoh
Kross ah khailia in a um ta
a, Van ah apa ang sung ah
akhawldam ta a, nikhat ni
chiengin ei te amisiengthou
athumangte a pien ni a kipah

mama te pui ding in hing pei
ding ahingal a, ahun leh ani
pen apa lou ngal a dang in
thei vawt sih, awle Jesu hing
pien Khristmas kipah tah leh
thupi thei pen a annkuong
lui a sum tampi pi seng a
ibawlte uh kei ngei zong ka
thei phah tan kum 60 bang a
ching tou ta a ateh akhang in
X-Mas i man dan te uh i thei
chien ding uh ka gingta hi.
Jesu hing pien ding Jawlneite
gen lawh nate zong hing tang
tung in Bethehem Bawng inn
sung a ahing pienni in Van
a Angel te Van pan in hing
kumsuh in mite kipah ding
dan te ahing enkhie ua koima
akipah mu ding nei talou,
khum in Vanlam manaw a
len tou asawm lai un gamdai
a mimawl Belampu belam
chingte Jesu pien ding thu
akikup kup lai Angel ten
amu ta ua, Nou a ding in
Bethehem ah hundampa
apieng ta bawng inn sung ah
gan ankuong sung a lum na
mu ding uhi chi in ahilta ua,
Belampute zong agou bawmte
utoh Bethehem a nausen

Umna diing a umlou | Kristian Tangkou

MANGPA JESU PIEN CHAMPH A
TUNGKIA DING HIT A
Rome 13:11

- T. Khupchinthang,
Central Church

[ gin chillai sang un tu in pen ihun damna ni uh ang naita
ngal a, [ pu ipa te uh zu-leh-sa sutzung sing bul te ana bieh
hun lai in ei a ta uh Khristian in i minte uh ina khum ta ua
Na piengtha sih nanleizong Khristian a ina kipieh apat Pasian
in damna ahingpieh jieh in ahing siempa kung ah kipah thu
ka gen ahi. I gin chil lai sang in tu in pen Vangam/gotmun
i nai ta mama ta uhi. I Mangpa hing pien ding pen Thuhun
lui ah Jawlnei Isai leh adang ten ana tangkoupi ua, Hinanleh
Thuhun Tha Luk 1:67 en lei Zakaria (John pa) Mipiengtha
ahia, Thuhun Tha ah Jesu a pien apat a shi tan in mipiengtha
mawh umlou hi, anua zuite zong khat zong piengtha umlou
hi, Jesu pien champha ka na man hi kum 1949 apat tuni
chiengtan in kum 60 years a ching ta a, Jesu ahing pien ajieh
zong thei vai maw Khristian i na kipieh apat tuni chieng akhen
kum 80/70/60/50/40 leh anuoi lam chieng tan um va I Bible
chang pan san ah i gin chil lai sang in i hundamna ni anai ta
ngal a, Vangam nai ama, gotmun nai amah ki en chien tha
vai II Korinth 13:5. Jesu apien zou Baptisma atan in Hagau
siengthou vakhu lim a hing kilangin atung ah atuong ta Van
apan in tam katapa deitah ka lungdamna mama nahi achi hi.
Mathai 3:13-17. Kei leh nang Khristian i1 hi apat baptisma i
tang chiet va ka baptisma tan/na tan khu Jesu atan a Pasian
a kipah mama bang in kei tung/nang tung ajong Pasian a
kipah ei, ki-en chien phavai Jesu baptisma atan zou apat
hagau in a thuom a, Sol in a um pan ngal a sun 40 leh zan
som 40 gamdai ah anngol in a khosa hi. Setan in sol zou vot

16 |December 2009

pawlpi a heilut hi bang i um
thei uhi.

Thukhat photphot ipawlpi
thupassed ahi phot leh adih
lou deu a kibawl kha ahi tah
leh zong a dih ahi chia i pom
uh angai tahi. Kingaisiem
dieldiel a, Discipline hoitah
inei chieng in i pawlpi ibit thei
ding hi. koima a tang a lien
a um thei ngai sih hi. Sapte
thupil khat in ‘Discipline
makes a nation great’ achi
bang in Namkhat, Pawlpi
khat letna ding in eima leh
eima kithuzaw zou angai hi.
Unau Conventionte Baptist a
akihentung un thounou khat
zong laam lou in ahi heng thei
ua, PNC pen PTC a ang hen
kia uleh koima bangma gen
a um leuleu sih hi. Tuazieh
in Discipline apoimaw
mama hi. Tam tan hun tan
in, ilunglutna, igennuom
tuomtuom toh ingpe mat
thop ahia, simtute zousien
itheisiem uh kaki nem hi.
Nidang a um ngailou Ganja
lei bawl a hattuom lamkai

leh lamkai lou hileh i um
dante uh. Tuabangte, a nete
i buoipi lai a bang din mun a
i koi ding? eilah ah a umlou
lawi hinalai unau KBC pawlpi
lah ah a som a khat question
bawl pawl a um ngai tah dan
agen pawl a um hi. Tua lou
Upate, Probationary Pastorte,
Pastorte zong i um louna ding
mun ah i um khajel uhi.

Atangpi a Pasian biehna nia
inei uh Pasianni bang mi
khenkhatten Pasian bieh phot
ding don man lou in Pasian
hing piehsa gari neu in kholai
ivah uhi. Nitah biehinn kaihun
lai tah, Pasianni mite Pasian
bieh hun laitah a bike a, hat
deudeu a taite a accident ut
deu un zong a kilang hi.

Good Friday, i Mangpa Jesu
shini, pawlkhat in nguinani,
Annngawl na nia azah lai un
anneh a tui thei bang hisah
sawm in gam kuon a sabeng
pawl zong i um ua, tua bang a
kizangte sa kisa a kikap kha
chi zong a um zeuh zeuh hi.

Ngaidamna khu Kisiemphatna ahi | Kristian Tangkou

Khatveiunaupa G.K. Samtein
a thugenna khat a agenkhat
hing gensawn vang. Khokhat
ah hattuom ngui kisa mama
in Crusade lading in a ki
thukim uhi. Ani bang ang fix
thei ua, a Chairman pa uh a
Upapa Chairmanpa Speaker
va la ding in a kuon tahi.
Nitah in Crusade a kipanta
ngei a. Chairmanpa (Upapa)
Speaker pa alahna a gim kisa
seng in biehinn kaingap lou
in inn ah aki um hithiet hi.
A um na ding mun biehinn
sung lah ahingal a.

Ei pawlpi pen PCI Assembly
a kikhai khawm ahia,
tuazieh in jininei upa
Ordination hithei lou, Women
Ordination pomlou, Bible
apocripha pomlou, Pastor/
Upa Ordained sa te numei a
apuoh uleh a ordination uh
kilip ahi dan koipou in thei
chiet va ui. Tua lou jong sie-
le-pha leh i pawlpi thupass te

zong nit siem mama a poimaw
hi.

Tunai tihteh a 1 pawlpi
taisante zong a disqualify
dan uh a kithei chieng ua,
thangpai mama a lut ngen ahi
uhi. I pawlpi ngaina pumpum,
khela pum a lut ngen ahi
uhi. I pawlpi thupass pen
i constution sanga poimaw
ahina chieng a um a, zui
siem chiet sawm vai. Tuachi
lou in i pawlpi thupass bang
a umlouna zong umna ding
mun a umlouna chikhat ahia,
hoitah in zui chiet sawm vai.
[ pawlpi thupass pen dih in,
dihtasih lezong, zui hahsa
nanleh zui ham sawm chiet
vai.

Genkhiel, genval a um khah
tah leh Pasian leh simtuten
nang ngaidam uh ka hing
ngen hi. Adih a um khah tah
lezong Pasian in itan chiet ua
ding in hing guoljawl chiet
tahen, Amen.

10 | December 2009

ua, Suong in asep valum ua;
tualai tah in Mangpa kunga
kikou in “Mangpa Jesu aw,
ka hagau nana sang in! achi
hi. Khumbep in, khupdin
in, aw ngaitah a kikou in,
Mangpa tam atatkhielna uh
amauh tatkhielna in simpieh
sin! achia, a shi tahi.

[ pu uh Mahatma Gandhi in
ngaidamna khu bang achi
gen ei? ichileh, phubalahna
a hoipen ahi, ana chi hi.
Tapidaw lah hilou Gandhi
in tambanga achi thei leh
ei tapidaw te’n ichi thei ua,
ikingaidam tuo chiet ding
uh hilou i !! Rev. Ginchinjam
adamlai a, athugenn khat ah
“Ngaidamna” hau photphot
ulei, ana chi khu bang agenna
ahei ichi leh ngaidamna in
bangkim abawlthei anachina
ahi.Ahileh, mikhelnangaidam
theiloute bangchi bang mi
adiei? ichi leh “kipahna”

neiloute, china ahia, lungsim
genthei te china zong ahia,
Pasian toh “kichimat loute”
chinazong ahi hi.

Mangpa Jesun ngaidamna
ana chipen in atuppen ahileh
Pasian toh ikaal, ulenau toh
ikaal, mimal leh khotaang
hinkhuo a hoina, dihtatna
leh itna “suhdetna “ chi ahia,
ngaidam a wumpa/nu leh
a ngaidam pa/nu a ding a
“kissiemphatna” ahi.

Tuajiehin, Innsungah,
hattuom sungah, khosung
ah, nam sung a kituohna leh
kilemna a um theina dingin
i dihna zong keima mawna
ahi chi thei chiet ulei kilemna
leh ki-ittuona ang um ding a,
tuami khu kingaidamna ga
ahia, kisiemphatna zong ang
hiding hi.

Mangpa’n simtute zousie hing
guoljawltahen. Amen.

asuoh hipipa in amasang
a khupboh in, “Ka tungah
zangai nalai hamham in, hing
sang sieng navang achi hi.
Hinanleh a ut vawt sih a, abat
teng asan sieng masang a um
dingin Suongkul ah akhum
tahi.
umdan amutah un chizathuoi

Suoh dang ten sil

sa in kumpipa kung a report
abawluleh, kumpipan, ahan
a, “Nang suoh phatuom lou,
na nget ngetngut zieh a na
bat zousie hing ngaidam ing
a, kang lungsiet mabang in na
suoh hipipa lungsiet lachin
hoi ding hia”, chi’n alungthah
sengseng a abat zousie a
ditsieng masang a dingin
migiloute khut ah suongkul a
ding in apekheta hi.

Mangpa Jesu’n “Nou zousien
na unaupa khat uh na
ngaidam sih ua ahileh ka pa
van a mi hing bawl dan ding
khu tuabang ahi”, achi hi( Mt.
18:21-35).

14 | December 2009

Jesu amatlai un, dan bawtsie
pasal ni zong tha dingin Jesu
toh a puikhawm ua, “Lugu
mun” kichi ang tuntah un,
Jesu akhawi ua, dan bawtsie
minitegelzongkhat azietlang,
khat aveilang ah akhaita uhi.
Khumin Jesu’n “Pa aw ama
uh ngaidam in! asilbawl uh a
theisiem lou jieh uh ahi!” achi
hi (Luk 23:34). Tuajiehin,
mikhielte leh amimawte khu
Mangpa kung a ngaidam
ingetsah uh imopuohna
uh ahi. (Nas. 7:54-60). Na
ietleh Stephen in Van lam a
ettou leh Pasian loupina leh
Jesu Pasian zietlanga ding
amu hi. Khumin, aman “En
un! Van kihong ka mu a,
tuanah mihing Tapa Pasian
zietlang a ding ka mu hill
chia, aw ngaitah a akikou leh
Vaihawmna a pang zousien
ngainuomlouin abilteuh hum
in, thakhat in Stephen a del
ua, khopi pamlam senan anei

Christmas Carol Card

- Miss Gloria Samte
Bangalore PC.

Khristmas or Party ichi
chiengin tulai mite in
kipawlkhawmna or Political
party in ingaisut ua, 1960
vel hin hagau lam, kumtawn
hinna lam in ana ngai leng
uhi. Party chi khu Mangkang
ten zat tuomtuom a nei ua,
Coffee Monlight, Birthday,

Wedding, Danve, Christmas
leh New Year te ahi.

Khovel a Khristmas thupipen
khu 1979 December 15 in
Boeing Company te guonggal
na neiy ah mihing 6,5000
umtheina mun (seatle
kingdom) Christmas Mangpa
pienni khu thupitah in amang
ua, kihauna leh ki niel buoina
lam pen thei khah ahi sih hi.

Card: Khristmas ang nai
chiengin Card khu atam
thei leng a, tualai mite khun
a ngaisang mama ua, ang
suohtha Card a bangsah hiel

uhi. Ta, card khu mangkang
mi Sis Hendry cole ( 1008-
1882) member of Roual
Academy kichi in 1843 vel
a ana siemdoh ahia, tam
mi kum in London khopi ah
Carles & Sons ten 1000 ana
sun ua, miten a ngaina mama
ua, Mangkangte mai hitalou
in ham dangdang a zong
lekhiet ang hita hi.

Khristmas thupi kilangtah
mai - “For Marry Christmas
and happy New Year” chi khu
Williem Egly in 1862 in ana
tahkhie hi. 1862 a kipatin

Ngaidamna khu Kisiemphatna ahi | Kristian Tangkou

(Rain colours) tuomtuom
a sutkhieh ang hita hi.
Tammi kum in USA Ranbaxy
company in maktaduoi 5
chauh a sunkhie hi. Khovel
a Card lawm sun khe pen
khu Mr. Wener Erchard, San
Fransisco USA ahia, 1975
ah khun 62,824 chauh ana
sundoh hi, Frank Rose Britis
columbia (Canada) leh Fordon
coulet lake cowichard te chu
1929 apat in kum 70 sung
Khristmas card ana sun zing
uhi, Khristmas card zuadoh
tampen a record khu Booker
at Bradford W. Yorks te siem
ahi, a letdan khu 6.30 Cm.
24.3/4 inch, 1.32 cm. 52.3/8
inch ahia, tua khu dollar 12
man zel ahi.

Carol: Carol khu Greek
kamteng ahia Choras apat alah
khieh ahia, a umzie dihtah khu
“Aginghoi” china ahi. Pasian a
mi masate khun Khristmas
khu thutah, kisuhhalna in
ana mang leng ua, tulai miten
vang kipawlkhawmna in imang
leng ta uhi. Tualeh Christmas
card tuoi thei lou (tultheilou)
te khu:-

John Reading in abawl
“1700” “O come all ye faithful”
Charles Wesleyn 1739 a
aphuoh “Hark the Herald
Angel Sing” Joseph leh Nohr
leh Frang Gruber ten 1818 a
aphuoh “Silent Night” khovel
a card masapen a kithei khu
van mipiten asah uh -

“ Tungnungpen a Pasian
loupi tahin um hen len,
Leitung a akipahna mama
mihingte kungah lemna umta
hen” (Luk 2:14).

Khristmas na zuakhe tampen
khu “White Christmas” Irvin
Beslin ahi. 1942 in Fanny
crossby in record a bol a,
30 million azuakhie a, 1997
chiengtan in zong akizua
tampen ahi nalai hi. Elton
John in Princess Diana vuina
abawl zong ahia, England a
Keset siemdoh leh Bard Aid
kisiemte zong khu ahi. 1984
in 3.6 million zua khieh ahi.
Khristian khu mangkangte
ham ahia, a umjie dihtah khu
“Khrist annkuong” china ahia,
Spanish ten Navidao achi ua,
Felinavidao zong ahi uhi.

Ngaidamna khu kisiemphatna ahi

(Luk 23:34; Mt. 18:27)

Thumapui:

- Upa Khupsuonkham
Central Churh

entalei, Mimal kaal, Nupakaal, Innsung, khosung,

Ngaidamna khu heisung munte ah apooimaw ei chi

hattuom sung, namsung leh khotaang hinkhuo ah
apoimaw a, tam ngaidamna khu i Pasian in adeipente lah a
khat ahia, tamlou in houlim ulei uthuoi isa uhi, tam anuoi a

bangin:

PeterlehJesukidohnapansan

in houlim talei Mangpa
kungah Peter in, Mangpa aw
ka unau in ka tungah khiel
ngitnget taleh bangzavei ka
ngaidam diei? Sagi veii? chin
a dong hi. Jesu'n akung ah
hilou sagi vei ka chi khop sih
a, sagi vei mun sawmsagi vei

ka chi ahi hi.

Khatveikunpipa a suohte sum
kep a entup a, a suohte laha
khat in talen tulsawm abaa
a, suohpan lah tuazapi pieh
ding anei sih a, kumpipan lah

ama toh a ji toh atate teng toh
aneizousie zua a aleibaa asan
dingin thu a pie hi. Tuabep
in a suohpa apupa masang
ah bohkhup in, Pu aw, “Ka
tung ah zangai nalai in,
kabat zousie hing sangsieng
navang” achi hi. Tuabep in
kumpipa’n khawh asahpi
a, aleibaa zousie a ngaidam
tahi. Tuachi'n asuhpa khu
kipah sengseng in a innlanga
apei leh lampi ah ama sum
zakhat baapa toh akituoh a,
atawlpeng ah man in, ka sum

na bat ei penaw in, achia,

